
Kebakaran adalah satu malape-
taka yang boleh meragut nyawa,
kehilangan harta benda dan juga
kecacatan kekal kepada mangsa.
Malah ia juga boleh meninggal-
kan kesan psikologi yang berpan-
jangan dan menjadi trauma ke-
pada mangsa dan saudara mara
terdekat.
Saban hari berita kebakaran ter-

pampang di televisyen, radio, surat
khabar dan juga media sosial. Pel-
bagai langkah keselamatan dan
standard operasi (SOP) dilaksana-
kan oleh kerajaan supaya angka
statistiknya berkurangan, namun
pada hakikatnya kebakaran tetap
akan berlaku selagi ada kehidupan
di bumi ini.
Mengikut teori, kebakaran boleh

berlaku jika wujudnya tiga unsur
iaitu bahan, haba dan oksigen. Jika
salah satu unsur itu tiada, maka
kebakaran tidak boleh berlaku. De-
ngan mengambil contoh yang mu-
dah kita boleh menyalakan api

untuk memasak bila ada gas, pe-
metik api dan udara.
Api tidak akan menyala jika ti-

ada gas, pemetik api atau udara.
Gas adalah bahan untuk mem-
bakar, pemetik api pula membe-
kalkan haba manakala udara
membekalkan oksigen untuk pro-
ses pembakaran terus berlaku. Be-
rapa banyaknya bahan dan ok-
sigen akan menentukan selama
mana kebakaran itu akan berte-
rusan dan tahap kerosakan akibat
kebakaran.

Bahan mudah bakar
Adabanyakbahandi sekeliling kita
yang boleh menyebabkan kebaka-
ran umpamanya pakaian, kertas,
perabot dan lain-lain.
Bahan yang mudah meruap se-

perti petrol, kerosen, thinner dan
alkohol amat berbahaya kerana
takat didihnya yang rendah me-
nyebabkan ia mudah terbakar
pada suhu rendahdenganadauda-

ra yang mencukupi.
Kelalaian seperti terlupa mema-

dam api dapur dan tidakmenutup
suis seterika selepas digunakan
adalah punca utama yang boleh
menyebabkan kebakaran.
Penggunaan alat elektrik yang

tidak mengikut spesifikasi ditetap-
kan seperti penggunaan alat elek-
trik yangmelebihi hadmaksimum
dan penggunaan sambungan wa-
yar secara haram juga penyebab
kepada kebakaran.
Namun begitu, kebakaran boleh

juga disebabkan oleh faktor se-
mula jadi seperti kemarau ber-
panjangan yang menyebabkan
daun menjadi kering dan suhu
sekeliling panas menghampiri 40
darjah celsius.
Ada juga kebakaranyang sengaja

dilakukan untuk tujuan tertentu
seperti tuntutan insurans, meng-
hapuskan bukti atau perbuatan
khianat yang dipanggil arson. Pi-
hak bomba dan polis akan me-

nyiasat setiap kebakaran yang ber-
laku untuk memastikan sama ada
kebakaran itu berpunca dari arson
atau sebaliknya.

Kesan punca kebakaran
Bahan bukti seperti bentuk ke-
bakaran pada bangunan, kerosa-
kan akibat kebakaran, masa ke-
bakaran berlaku, kedudukan pe-
rabot yang dialihkan, kesan bahan
api dan bukti lain yang diting-
galkan di tempat kebakaran, serta
dokumen perniagaan boleh digu-
nakan untuk menentukan punca
kebakaran.
Khidmat kepakaran ahli kimia

forensik bagimenentukan jenis ba-
han bakar yang digunakan serta
cara pembakaran berlaku amat di-
perlukan bagi kes yang memba-
bitkan jenayah dan penipuan.
Segala bukti saintifik dan lapo-

ran makmal akan digunakan di
mahkamah untukmenuntut ganti
rugi dan keadilan sama ada oleh

mangsa, pihak berkuasa atau pi-
hak insurans.
Simpan nombor telefon bomba,

ambulans dan polis. Sentiasa me-
meriksa peralatan elektrik, dapur
dan kedudukan barang di dalam
rumah.
Jangan letak bahan mudah ter-

bakar berdekatan dengan punca
elektrik. Simpan kunci rumah, te-
rutamanya gril di tempat yangmu-
dah dicapai.
Jika boleh adakan alat pema-

dam api di rumah. Belajar cara
menyelamatkan diri jika berlaku
kebakaran. Jangan jadikan keba-
karan satu tragedi bagi kehidupan
anda dan keluarga yang anda sa-
yangi.

